
Оешмалар мөлкәтенә салым турында
Татарстан Республикасы

ЗАКОНЫ

Татарстан Республикасы

Дәүләт Советы тарафыннан 

2003 елның 20 ноябрендә 

кабул ителде

(2003 елның 28 ноябрендәге 49-ТРЗ номерлы, 2010 елның 5 июлендәге 51-ТРЗ номерлы, 2011 елның 8 маендагы 16-ТРЗ номерлы, 2011 елның 1 августындагы       57-ТРЗ номерлы, 2012 елның 24 февралендәге 12-ТРЗ номерлы, 2012 елның 11 июнендәге 31-ТРЗ номерлы, 2013 елның 11 мартындагы 19-ТРЗ номерлы, 2013 елның 3 июнендәге 45-ТРЗ номерлы, 2013 елның 26 декабрендәге 103-ТРЗ номерлы, 2014 елның 30 октябрендәге 81-ТРЗ номерлы, 2015 елның 12 июнендәге   38-ТРЗ номерлы, 2015 елның 25 сентябрендәге 62-ТРЗ номерлы, 2016 елның                 13 февралендәге 4-ТРЗ номерлы, 2016 елның 29 июнендәге 48-ТРЗ номерлы, 2016 елның 28 ноябрендәге 91-ТРЗ номерлы, 2016 елның 26 декабрендәге 102-ТРЗ номерлы, 2017 елның 22 февралендәге 5-ТРЗ номерлы, 2017 елның  23 июнендәге     42-ТРЗ номерлы, 2017 елның 2 декабрендәге 88-ТРЗ номерлы, 2017 елның 22 декабрендәге 97-ТРЗ номерлы, 2018 елның 30 июнендәге  45-ТРЗ номерлы Татарстан Республикасы законнары редакциясендә)
Әлеге Закон белән Татарстан Республикасы территориясендә оешмалар мөлкәтенә салым (алга таба – салым) кертелә.
1 статья. Гомуми нигезләмәләр
1. Салым Россия Федерациясе Салым кодексы һәм әлеге Закон белән билгеләнә.
2. Әлеге Закон Россия Федерациясе Салым кодексы нигезендә  салым ставкасын, күчемсез мөлкәтнең аерым объектларының салым базасын  билгеләү үзенчәлекләрен, салымны түләү тәртибен һәм срокларын, шулай ук салым ташламаларын һәм салым түләүчеләрнең алардан файдалану нигезләрен билгели.            (2 өлеш 2014 елның  30 октябрендәге  81-ТРЗ номерлы Татарстан Республикасы Законы редакциясендә)
11 статья. Күчемсез мөлкәтнең аерым объектларына карата салым базасын билгеләү үзенчәлекләре (статья 2014 елның 30 октябрендәге  81-ТРЗ номерлы Татарстан Республикасы Законы белән кертелгән)
1. Халык саны 145 мең кешедән артык булган торак пунктлар территорияләрендә урнашкан гомуми мәйданы 2000 квадрат метрдан артык сәүдә  үзәкләренә (комплексларына) һәм алардагы урыннарга карата  салым базасы аларның билгеләнгән тәртиптә расланган  кадастр бәясенә тәңгәл билгеләнә.                  (1 өлеш 2015 елның 25 сентябрендәге 62-ТРЗ номерлы Татарстан Республикасы Законы редакциясендә)
2. Әлеге статьяның 1 өлешендә күрсәтелгән күчемсез мөлкәт объектлары исемлеге Татарстан Республикасы башкарма хакимиятенең  мөлкәт мөнәсәбәтләре өлкәсендәге вәкаләтле органы тарафыннан  Россия Федерациясе Салым кодексының 3782 статьясы нигезендә билгеләнә.

2 статья. Салым ставкалары (статья 2013 елның 11 мартындагы 19-ТРЗ номерлы Татарстан Республикасы Законы редакциясендә)

1. Салым ставкасы, әлеге статьяда  башкача каралмаган булса,  2,2 процент күләмендә билгеләнә. (1 өлеш 2014 елның 30 октябрендәге 81-ТРЗ номерлы Татарстан Республикасы Законы редакциясендә)
2. Магистраль торбаүткәргечләргә, электр тапшыруы линияләренә, шулай ук күрсәтелгән объектларның аерылгысыз технологик өлеше булып торган корылмаларга карата салым ставкалары 2013 елда –0,4 процент, 2014 елда – 0,7 процент, 2015 елда – 1,0 процент, 2016 елда – 1,3 процент, 2017 елда – 1,6 процент, 2018 елда 1,9 процент күләмендә билгеләнә. (Икенче өлеш 2017 елның                              22 февралендәге 5-ТРЗ номерлы Татарстан Республикасы Законы редакциясендә)
21. Гомуми файдаланудагы тимер юлларга һәм аларның аерылгысыз технологик өлеше булып торган корылмаларга карата салым ставкалары 2017 елда – 1 процент, 2018 елда – 1,3 процент, 2019 елда – 1,3 процент, 2020 елда 1,6 процент күләмендә билгеләнә. (21 өлеш 2017 елның 22 февралендәге 5-ТРЗ номерлы Татарстан Республикасы Законы белән кертелде)
3. Салым базасы кадастр бәясенә тәңгәл билгеләнә торган күчемсез мөлкәт объектларына карата салым ставкасы 2015 – 2017 елларда – 1,2 процент, 2018 елда – 1,5 процент, 2019 елда һәм аннан соңгы елларда 2 процент күләмендә билгеләнә. (Өченче өлеш 2016 елның 29 июнендәге 48-ТРЗ номерлы, 2017 елның 23 июнендәге 42-ТРЗ номерлы  Татарстан Республикасы Законы редакциясендә)

4. 2013 елның 1 гыйнварыннан төп чара буларак исәпкә куелган күчемле мөлкәткә карата салым ставкасы 2018 елда 1,1 процент күләмендә билгеләнә, моңа түбәндәгеләр нәтиҗәсендә исәпкә куелган әлеге күчемсез мөлкәт объектлары керми:

юридик затларны яңадан оештыру яисә юкка чыгару;

Россия Федерациясе Салым кодексының 1051 статьясының 2 пункты нигезләмәләре буенча үзара бәйле дип танылган затлар арасында мөлкәт тапшыру, сатып алуны да кертеп.

Әлеге өлешнең икенче һәм өченче абзацларында билгеләнгән чыгарылмалар 2013 елның 1 гыйнварыннан җитештерелә башлаган тимер юл хәрәкәт составына карата кулланылмый. Тимер юл хәрәкәт составын эшләп чыгару датасы техник паспортлар нигезендә билгеләнә. 

(4 өлеш 2017 елның 22 декабрендәге 97-ТРЗ номерлы Татарстан Республикасы Законы белән кертелде)
3 статья. Салым ташламалары

1. Салым салудан түбәндәгеләр  мөлкәте азат ителә:

1) Татарстан Республикасы Алабуга районында урнашкан  "Алабуга"  Алабуга автомобиль заводы сәнәгать мәйданчыгы территориясендә  "Татарстан Республикасында инвестиция эшчәнлеге турында" Татарстан Республикасы Законы нигезендә инвестиция проектларын гамәлгә ашыручы салым түләүчеләр;

2) турыдан-туры пассажирлар йөртү өчен билгеләнгән мөлкәткә карата метрополитеннар, шулай ук әлеге Законның 1 нче кушымтасы нигезендәге исемлек буенча пассажирлар йөртү өчен файдаланылучы мөлкәткә карата шәһәр электр (трамвай һәм троллейбус) транспорты предприятиеләре;
3) 2012 елның 1 гыйнварыннан үз көчен югалткан;
4) законнарда билгеләнгән тәртиптә төбәк әһәмиятендәге һәм җирле әһәмияттәге тарихи һәм мәдәни ядкарьләр дип танылучы һәм мәдәният, сәнгать, мәгариф, сәламәтлек саклау һәм социаль тәэминат ихтыяҗлары йә дини эшчәнлекне гамәлгә ашыру өчен файдаланыла торган объектларга карата оешмалар; 

5) торак фонды объектларына карата оешмалар;

6) торак милекчеләре ширкәтләре, торак һәм торак-төзелеш кооперативлары;

7) халыкка күрсәтелә торган хезмәтләр өлешендә су белән тәэмин итү, су бирү, җылылык белән тәэмин итү, чүп-чар җыю һәм эшкәртү өчен билгеләнгән мөлкәткә карата оешмалар. Мөлкәт башка кулланучыларга хезмәт күрсәтү өчен файдаланылган очракта, оешманың салым (хисап) чорында алынган керемнәренең гомуми суммасында халыкка хезмәт күрсәтүдән алынган керем суммасына пропорциональ өлешендә мөлкәт салым түләүдән азат ителә;

8) 2014 елның 1 гыйнварыннан үз көчен югалткан;
9) “Гражданнар тарафыннан үз ихтыяҗлары өчен бакчачылык һәм яшелчәчелек алып бару турында һәм Россия Федерациясенең аерым закон актларына үзгәрешләр кертү хакында” 2017 елның 29 июлендәге 217-ФЗ номерлы Федераль закон нигезендә гомуми файдаланудагы мөлкәт булып торган мөлкәткә карата гражданнар тарафыннан бакчачылык, яшелчәчелек яисә дача хуҗалыгы алып бару өчен 2019 елның 1 гыйнварына кадәр төзелгән коммерциягә карамаган бакчачылык яисә яшелчәчелек ширкәтләре, шулай ук коммерциягә карамаган оешмалар; (9 пункт 2018 елның 30 июнендәге 45-ТРЗ номерлы Татарстан Республикасы Законы редакциясендә)
10) махсус икътисадый зоналарны  булдыру һәм аларның эшчәнлеге өлкәсендә норматив-хокукый җайга салу функцияләрен гамәлгә ашырырга вәкаләтле федераль башкарма хакимият органы тарафыннан билгеләнә  торган тәртиптә оештырылган махсус икътисадый зонаның идарә итүче компанияләре балансында исәпкә алына торган мөлкәткә карата оешмалар;
11) 2012 елның 1 гыйнварыннан үз көчен югалткан;
12) 2012 елның 1 гыйнварыннан үз көчен югалткан;
13) 2012 елның 1 гыйнварыннан үз көчен югалткан;
14) аэропортларның аэродром инфраструктурасы объектларына карата оешмалар;

15) нефтьнең аеруча үзле (үзлелеге 1000 һәм аннан артыграк мПа х с) чыганакларын  эшкәртү (чыгару, әзерләү, яңадан эшкәртү) өчен файдаланыла торган объектларга карата оешмалар,  әлеге Законга 2 нче кушымта нигезендәге исемлек буенча;

16) 2014 елның 1 гыйнварыннан үз көчен югалткан;
17) оешмалар балансында исәптә торучы яңа булдырылган яисә 2014 елның 1 гыйнварыннан соң сатып алынган, социаль-икътисадый үсеше алдан билгеләнә торган территориядә эшчәнлек башкару турындагы килешү нигезендә эшчәнлекне гамәлгә ашыру максатларында кулланыла торган мөлкәткә карата – Татарстан Республикасының монопрофильле муниципаль берәмлеге (моношәһәре) территориясендә төзелгән социаль-икътисадый үсеше алдан билгеләнә торган территория резидентлары булган оешмалар. Ташлама күрсәтелгән мөлкәт исәпкә алынган айдан соң килә торган айның 1 числосыннан башлап, ләкин 2017 елның 1 гыйнварыннан да иртәрәк булмаган вакытта, социаль-икътисадый үсеше алдан билгеләнә торган территориядә эшчәнлек башкару турында килешү гамәлдә булган чорга, ләкин иң күбе 10 елга бирелә. (17 пункт  2016 елның 13 февралендәге 4-ТРЗ номерлы Татарстан Республикасы Законы белән кертелде; 2016 елның 28 ноябрендәге 91-ТРЗ номерлы Татарстан Республикасы Законы редакциясендә)
11. 0,01 процент күләмендәге салым ставкасы 2011 елның 1 гыйнварыннан 2014 елның 1 гыйнварына кадәр эксплуатациягә кертелгән, техник документация  буенча машина урыннары саны кимендә 100 берәмлек булган автомототранспорт чараларын куеп торуның  күпкатлы һәм җир асты урыннарында (парковкаларда) автомототранспорт чараларын куеп тору урыннары (парковкалар) хезмәтләре күрсәтү өчен билгеләнгән мөлкәткә  автомототранспорт чараларын куеп тору урыннары (парковкалар)  хезмәтләре күрсәтү өчен, әлеге куеп тору урыннарының (парковкаларның) гомуми мәйданының кимендә 70 процентын файдалану шарты белән билгеләнә. (11 өлеш 2013 елның 26 декабрендәге 103-ТРЗ номерлы Татарстан Республикасы Законы белән кертелгән)
2. 0,1 процент күләмендәге салым ставкасы түбәндәге мөлкәткә билгеләнә:
1)  "Татарстан Республикасында инвестиция эшчәнлеге турында" Татарстан Республикасы Законы нигезендә төзелгән инвестиция проектын гамәлгә ашыру турындагы шартнамә буенча инвестиция эшчәнлеген тормышка ашыру өчен оешма тарафыннан яңа булдырылган, сатып алынган мөлкәткә, әгәр оешма бизнес-планда каралган шартларны үтәсә;
2)  2015 елның 1 гыйнварыннан үз көчен югалткан; 
3) 2014 елның 1 гыйнварыннан үз көчен югалткан;
4) 2014 елның 1 гыйнварыннан үз көчен югалткан;
5) 2018 елның 1 гыйнварыннан үз көчен югалткан;
6) 2012 елның 1 гыйнварыннан үз көчен югалткан;
7) 2014 елның 1 гыйнварыннан үз көчен югалткан;
8) оешмалар – сәламәтлек саклау, физик тәрбия һәм спорт ихтыяҗлары өчен, федераль бюджеттан, Татарстан Республикасы бюджетыннан һәм җирле бюджетлардан финанслана торган оешмалардан тыш, файдаланыла торган  социаль-мәдәни өлкә объектларына карата. (8 пункт 2012 елның 24 февралендәге 12-ТРЗ номерлы Татарстан Республикасы Законы белән кертелгән)
9) пассажирлар йөртүне, багаж, йөкләр, почта ташуны түләүле гамәлгә ашыра торган  авиация предприятиеләренә – һава суднолары (җиңел һәм аеруча җиңел һава судноларыннан тыш) һәм авиация двигательләренә карата. (9 пункт 2015 елның 12 июнендәге 38-ТРЗ номерлы Татарстан Республикасы Законы белән кертелгән)
10) полиальфаолефиннар һәм алар нигезендә синтетик, ярымсинтетик мотор майлары җитештерүче оешмаларга карата, алар җитештергән полиальфаолефиннарны һәм синтетик, ярымсинтетик мотор майларын реализацияләүдән керем оешманың  салым (хисап) чорында алынган керемнәренең гомуми суммасында  кимендә 70 процентны тәшкил итү шарты белән. (10 пункт 2015 елның 25 сентябрендәге 62-ТРЗ номерлы Татарстан Республикасы Законы белән кертелгән)
11) плотиналарны, суташлагыч, сутөшергеч һәм сучыгаргыч корылмаларны кертеп, су мохите йогынтысына дучар ителә торган, су ресурсларыннан файдалану һәм аларны саклау, суларның, шул исәптән сыек калдыклар белән пычранганнарының, зарарлы йогынтысын булдырмау өчен билгеләнгән корылмаларга; насос станцияләренә; суднолар узу шлюзларына; суднокүтәргечләргә; су басулардан, елгалар һәм сусаклагыч ярларын, елгаларның ярларын һәм үзәннәре төбен ишелүдән саклау өчен билгеләнгән корылмаларга; чикләү корылмаларына; дамбаларга, ярларны ныгыту корылмаларына, яр буйларына, шулай ук анда урнашкан төзекләндерү һәм коммерциячел инфраструктура объектларына; пирсларга; техник су белән тәэмин итү системалары корылмаларына карата “Концессия килешүләре турында” 2005 елның 21 июлендәге 115-ФЗ номерлы Федераль закон нигезендә төзелгән шартнамәләргә, килешүләргә таянып гидротехник корылмалар булдыруны, төзүне, эксплуатацияләүне, реконструкцияләүне, модернизацияләүне гамәлгә ашыручы оешмалар; (11 пункт 2016 елның 26 декабрендәге 102-ТРЗ номерлы Татарстан Республикасы Законы белән кертелде)
12) Россия Федерациясе Җир кодексының 396 статьясындагы 2 пунктының               3 пунктчасы нигезендә бирелгән һәм Россия Федерациясе Җир кодексының                      396 статьясындагы 2 пунктының 25 пунктчасы яисә “Концессия килешүләре турында” 2005 елның 21 июлендәге 115-ФЗ номерлы Федераль закон нигезендә бирелгән җир кишәрлекләре белән чиктәш чиге булган җир кишәрлекләрендә төзелгән мөлкәткә карата оешмалар; (12 пункт 2016 елның 26 декабрендәге 102-ТРЗ номерлы Татарстан Республикасы Законы белән кертелде)
13) плотиналарны, суташлагыч, сутөшергеч һәм сучыгаргыч корылмаларны кертеп, су мохите йогынтысына дучар ителә торган, су ресурсларыннан файдалану һәм аларны саклау, суларның, шул исәптән сыек калдыклар белән пычранганнарының, зарарлы йогынтысын булдырмау өчен билгеләнгән корылмаларга; насос станцияләренә; суднолар узу шлюзларына; суднокүтәргечләргә; су басулардан, елгалар һәм сусаклагыч ярларын, елгаларның ярларын һәм үзәннәре төбен ишелүдән саклау өчен билгеләнгән корылмаларга; чикләү корылмаларына; дамбаларга, ярларны ныгыту корылмаларына, яр буйларына, шулай ук анда урнашкан төзекләндерү һәм коммерциячел инфраструктура объектларына; пирсларга; техник су белән тәэмин итү системалары корылмаларына карата Россия Федерациясе Җир кодексының 396 статьясындагы 2 пунктының 25 пунктчасы нигезендә аренда шартнамәләренә таянып бирелгән җир кишәрлекләрендә 2017 елның 1 гыйнварыннан соң булдырыла торган гидротехник корылмаларны төзүне һәм аннан соңгы эксплуатацияләүне үз һәм (яисә) заем акчалары исәбеннән гамәлгә ашыручы оешмалар. (13 пункт 2016 елның 26 декабрендәге 102-ТРЗ номерлы Татарстан Республикасы Законы белән кертелде)
14) махсус инвестиция контракты имзаланган елга кадәрге календарь елның 1 числосыннан башлап һәм 2017 елның 1 гыйнварыннан башлап исәпкә куелган махсус инвестиция контрактында каралган инвестиция проектын гамәлгә ашыру өчен яңа булдырылган яисә сатып алынган мөлкәткә карата Россия Федерациясе Хөкүмәте тарафыннан билгеләнгән сәнәгать сәясәте өлкәсендә федераль башкарма хакимият органы яисә “Россия Федерациясендә сәнәгать сәясәте турында” 2014 елның 31 декабрендәге 488-ФЗ номерлы Федераль закон нигезендә сәнәгать тармакларында махсус инвестиция контрактларын төзүгә Россия Федерациясе Хөкүмәте вәкаләт биргән башка федераль башкарма хакимият органы аша белдерелгән Россия Федерациясе белән бергә Татарстан Республикасы Министрлар Кабинеты яисә аның тарафыннан “Татарстан Республикасында сәнәгать сәясәте турында” 2016 елның 21 апрелендәге 24-ТРЗ номерлы Татарстан Республикасы Законы нигезендә вәкаләт бирелгән Татарстан Республикасы башкарма хакимияте органы аша белдерелгән Татарстан Республикасы бер як буларак билгеләнгән махсус инвестиция контрактларында катнашучы йөк автотранспорт чаралары җитештерүче оешмалар. Ташлама күрсәтелгән мөлкәт исәпкә алынган айдан соң килүче айның 1 числосыннан башлап, әмма махсус инвестиция контракты төзелгән айның 1 числосыннан иртәрәк түгел, махсус инвестиция контракты гамәлдә булу срогына, ләкин 10 елдан күп булмаган вакытка бирелә. (14 пункт 2017 елның 2 декабрендәге 88-ТРЗ номерлы Татарстан Республикасы Законы белән кертелде)
21. Салым ставкасы түбәндәгеләр мөлкәтенә 0,5 процент күләмендә билгеләнә:

1) йөк автотранспорты чараларын җитештерүчеләрнең;

2) инновацияле проектларны гамәлгә ашыру өчен Россия Федерациясе яисә Татарстан Республикасы хөкүмәтләре карарлары нигезендә булдырылган, түләп  вакытлыча хуҗа булуга һәм файдалануга яисә вакытлыча файдалануга бирү өчен каралган  технопаркларның (индустриаль паркларның), инновацияле-технологик үзәкләрнең.
(21 өлеш 2013 елның 8 октябрендәге 73-ТРЗ номерлы Татарстан Республикасы Законы белән кертелде; 2017 елның 23 июнендәге 42-ТРЗ номерлы Татарстан Республикасы Законы редакциясендә)
3. 1,1 процент күләмендәге салым ставкасы түбәндәге мөлкәткә билгеләнә:
1) 2015 елның 1 гыйнварыннан үз көчен югалтты;
2) барлык оештыру-хокукый рәвешләрендәге һәм милек рәвешлә​рендәге фәнни-тикшеренү, конструкторлык учреждениеләре (оешмала​ры), тәҗрибә һәм тәҗрибә-эксперименталь предприятиеләр мөлкәтенә, гомуми эш күләмендә фәнни-тикшеренү, тәҗрибә-конструкторлык һәм эксперименталь эш​ләр оешма салым (хисап) чорында алган керемнәрнең гомуми сум​масыннан 70 проценттан  ким булмаса;
3) 2012 елның 1 гыйнварыннан үз көчен югалтты;
4) 2018 елның 1 гыйнварыннан үз көчен югалтты;
4. Салым түләүчеләргә әлеге статьяда билгеләнгән салым ташламалары салым базасы кадастр бәясенә тәңгәл билгеләнә торган күчемсез мөлкәт объектларына карата бирелми. (4 өлеш 2014 елның 30 октябрендәге  81-ТРЗ номерлы Татарстан Республикасы Законы белән кертелгән)
4 статья. Салым түләү һәм салым буенча аванс түләүләрен башкару тәртибе һәм сроклары

1. Салым һәр хисап чоры узганнан соң (аванс түләве) һәм салым чоры узганнан соң түләнә.

2. Хисап чоры өчен салым буенча аванс түләүләре хисап чорыннан соң килүче икенче айның 5 числосыннан да соңга калмыйча башкарылырга тиеш.

3. Салым чоры узганнан соң түләнергә тиешле салым узган салым чорыннан соң килүче елның 5 апреленнән дә соңга калмыйча түләнә.

5 статья. Аерым салым ташламаларының гамәлдә булу сроклары
Түбәндәгеләрне үз көчләрен югалткан дип танырга:

1) 2012 елның 1 гыйнварыннан әлеге Законның  3 статьясындагы 1 өлешенең 3, 11 – 13 пунктларын, 2 өлешенең 6 пунктын, 3 өлешенең 3 пунктын; (1 пункт 2011 елның 1 августындагы 57-ТРЗ номерлы Татарстан Республикасы Законы редакциясендә)
2) 2019 елның 1 гыйнварыннан әлеге Законның 3 статьясындагы 1 өлешенең 10, 14, 15  пунктларын, 2 өлешенең 9 пунктын; (2 пункт 2011 елның 1 августындагы 57-ТРЗ номерлы, 2012 елның 11 июнендәге 31-ТРЗ номерлы, 2015 елның  12 июнендәге 38-ТРЗ номерлы,  2017 елның 23 июнендәге 42-ТРЗ номерлы, 2018 елның 30 июнендәге  45-ТРЗ номерлы  Татарстан Республикасы законнары редакциясендә)
3) 2020 елның 1 гыйнварыннан әлеге Законның 3 статьясындагы 2 өлешенең  10 пунктын, 21 өлешенең 2 пунктын, 3 өлешенең 2 пунктын; (3 пункт  2015 елның  25 сентябрендәге 62-ТРЗ номерлы,  2018 елның 30 июнендәге  45-ТРЗ номерлы Татарстан Республикасы законнары редакциясендә)
4) 2026 елның 1 гыйнварыннан әлеге Законның  3 статьясындагы 11 өлешен; (4 пункт 2011 елның 8 маендагы 16-ТРЗ номерлы Татарстан Республикасы Законы белән кертелгән)
5)  2014 елның 1 гыйнварыннан Әлеге Законның 3 статьясындагы 1 өлешенең 8, 16   пунктлары һәм 2 өлешенең  3, 4, 7 пунктлары; (5 пункт 2011 елның 1 августындагы 57-ТРЗ номерлы Татарстан Республикасы Законы белән кертелгән, 2013 елның  8 октябрендәге 73-ТРЗ номерлы Татарстан Республикасы Законы редакциясендә)
6)  2015 елның 1 гыйнварыннан әлеге Законның 3 статьясындагы  2 өлешенең 2 пунктын, 3 өлешенең 1 пунктын; (6 пункт 2011 елның 1 августындагы 57-ТРЗ номерлы Татарстан Республикасы Законы белән кертелгән; 2012 елның 24 февралендәге 12-ТРЗ номерлы, 2013 елның  8 октябрендәге 73-ТРЗ номерлы,  2014 елның  30 октябрендәге 81-ТРЗ номерлы Татарстан Республикасы законнары  редакциясендә)
7) 2018 елның 1 гыйнварыннан әлеге Законның 3 статьясындагы 1 өлешенең 9 пунктын, 2 өлешенең 5, 8, 9 пунктларын, 3 өлешенең 2, 4 пунктларын. (7 пункт  2014 елның 30 октябрендәге 81-ТРЗ номерлы Татарстан Республикасы Законы белән кертелгән; 2015 елның  12 июнендәге 38-ТРЗ, 2017 елның 23 июнендәге 42-ТРЗ номерлы  Татарстан Республикасы законнары редакциясендә)
8) 2022 елның 1 гыйнварыннан әлеге Законның 3 статьясындагы 1 өлешенең 9 пунктын, 2 өлешенең 8, 11 – 13 пунктларын. (8 пункт 2016 елның 26 декабрендәге 102-ТРЗ номерлы Татарстан Республикасы Законы белән кертелде, 2018 елның 30 июнендәге 45-ТРЗ номерлы Татарстан Республикасы Законы редакциясендә)
Татарстан Республикасы 

Президенты вазыйфаларын 

2003 елның 28 ноябре

№ 49-ТРЗ

"Оешмалар  мөлкәтенә салым турында" 

Татарстан Республикасы Законына 

1 нче кушымта 

ПАССАЖИРЛАР ЙӨРТҮ ӨЧЕН ФАЙДАЛАНЫЛА ТОРГАН ҺӘМ ОЕШМАЛАР МӨЛКӘТЕНӘ САЛЫМ ТҮЛӘҮДӘН АЗАТ ИТЕЛЕРГӘ ТИЕШЛЕ
 ШӘҺӘР ЭЛЕКТР ТРАНСПОРТЫ (ТРАМВАЙ ҺӘМ ТРОЛЛЕЙБУС) МӨЛКӘТЕ
ИСЕМЛЕГЕ
1. Трамвай вагоннары.
2. Троллейбуслар.
3. Трамвай юллары.
4. Борылыш урыннары.
5. Җиһазландырылган югары көчәнешле подстанцияләр.
6. Югары көчәнешле подстанцияләрне һәм контакт челтәрләрен
тоташтыручы кабельләр.
7. Кабельле тоннель.
8. Контакт челтәре.
9.
 Махсус техника: йөк троллейбуслары, эретеп ябыштыру вагоннары, юу машиналары, электр каралары, вагоннар – рельс транспортерлары, автотөягечләр, автовышкалар, һәлакәт очрагында техник ярдәм күрсәтү машиналары, кар чистарткычлар.
"Оешмалар  мөлкәтенә салым турында" 

Татарстан Республикасы Законына 

2 нче кушымта 

НЕФТЬНЕҢ АЕРУЧА ҮЗЛЕ (ҮЗЛЕЛЕГЕ 1000 ҺӘМ АННАН АРТЫГРАК МПА Х С) ЧЫГАНАКЛАРЫН  ЭШКӘРТҮ (ЧЫГАРУ, ӘЗЕРЛӘҮ, ЯҢАДАН ЭШКӘРТҮ) ӨЧЕН ФАЙДАЛАНЫЛА ТОРГАН  ҺӘМ ОЕШМАЛАР МӨЛКӘТЕНӘ САЛЫМ ТҮЛӘҮДӘН АЗАТ ИТЕЛЕРГӘ ТИЕШЛЕ  МӨЛКӘТ

ИСЕМЛЕГЕ

1. Авыш мачта белән  бораулау җайланмасы (КРЕМКО 2000 М тибындагы).

2. Скважиналарны капиталь һәм җир астында ремонтлау өчен авыш мачталы җайланма  (К 54 тибындагы). 

3. Горизонталь чыгару скважиналары. 

4. Горизонталь пар кысып тутыру скважиналары. 

5. Вертикаль пар кысып  тутыру скважиналары. 

6. Вертикаль чыгару скважиналары. 

7. Пьезометрик вертикаль скважиналар. 

8. Вертикаль контроль (бәяләү) скважиналары.

9. Катламдагы басымны  тиешле хәлдә  тоту системасының  кысып тутыру скважиналары.

10. Эчке катламда  яндыру өчен горизонталь чыгару  скважиналары.

11. Вертикаль һава кысып тутыру скважиналары. 

12. Металл конструкцияләреннән эстакада.

13. Кысып тутыру  скважиналарының  очларын җиһазлау.

14. Чыгару скважиналарының очларын  җиһазлау. 

15. Нефть чыгару һәм  суыртып агызу өчен   суырту  җайланмасы. 

16. Әзер продукцияне  суырта торган  нефтьүткәргечләр.

17. Югары  басымлы  парүткәргеч.  

18. Пар спутнигы белән  битумүткәргеч (нефтьүткәргеч). 

19. Югары басымлы  һаваүткәргечләр.

20. Скважиналардан газ чыгару өчен торбаүткәргеч.

21. Ияреп чыга торган суны утильләштерү өчен торбаүткәргечләр һәм суырту җайланмалары.

22. Пар генераторы җайланмасы. 

23. Төче су үткәргече.

24. Агып төшүче суларның канализациясе. 

25. Сәнәгать канализациясе. 

26. Скважиналарга, төркемле үлчәү җайланмаларына, берләштерелгән суырту станцияләренә, пар генераторы җайланмаларына  һәм башкаларга  үтеп керү юллары һәм мәйданчыклары. 

27. Нефть әзерләү җайланмасы. 

28. Нефтьне яңадан эшкәртү җайланмасы. 

29. Пар эшкәртү өчен су әзерләү җайланмасы. 

30. Чыгару скважиналары өчен беркетмәле  торбаүткәргечләр. 

31. Кысып тутыру скважиналары өчен беркетмәле торбаүткәргечләр. 

32. Скважиналарны электр-химик яклау.

33. Электр белән тәэмин итү системасы (һава юлы аша электр үткәрү линиясе, трансформаторлар, кабель эстакадалары, яктырту җайланмалары һәм башкалар).

34. Контроль һәм автоматика системасы. 

35. Температураны тикшереп тору буенча эчке скважина системасы. 

36. Горизонталь скважиналарны бораулау өчен навигация системасы. 

37. Газ белән тәэмин итү системасы (газүткәргечләр, газ бүлү пункты һәм башкалар).

38. Нефтьне исәпкә алуның коммерциячел үзәге.

39. Төркемле үлчәү җайланмалары. 

40. Берләштерелгән  суырту станцияләре. 

41.  Пар генераторы җайланмасын  төче су белән тәэмин итү өчен сәнәгать торбаүткәргечләре  һәм суырту станцияләре. 

42. Компрессор җайланмалары. 

43. Кайнар суны продуктив катламга агызып чыгару өчен әзерләү җайланмасы.

44. Административ бина.

